
Talba

MINUTI

Il-Minuti tal-Laqgħa Nru. 81 li saret fis-5 ta’ Ġunju, 2002 ġew konfermati.

   THE CHAIRMAN:  Qabel ma nibdew il-laqgħa tal-lum nistieden lis-Segretarja sabiex taqra xi korrispondenza li rċevejna.  

   L-ISKRIVANA TAL-KUMITAT:  L-ewwel ittra ġejja mingħand il-Financial Controller ta’ l-MDC u tgħid hekk:

11 June 2002

Public Accounts Committee

House of Representatives

Valletta

Dear Sir, 

Reference meeting held with MDC Chairman and Financial Controller on Wednesday 5 June 2002 regarding the Malta Development Corporation Annual Reports and Financial Statements for the years 2000 and 2001.

As requested I am forwarding for your attention the following information in respect of Approved Projects, Soft Loans and Factory Rent Revenue and Arrears as per enclosed schedules.

I trust that this information meets your requirements however for any further details or clarifications kindly contact the undersigned.

Yours Sincerely,

Sunny Debattista

Financial Controller 

  THE CHAIRMAN:   Naħseb li jkun tajjeb li billi din l-item kienet ġiet diskussa fl-aħħar laqgħa tal-PAC, il-korrispondenza tiġi ċċirkolata lill-membri -  kif naħseb li diġa` ġiet iċċirkolata – kif ukoll lill-membri ta’ l-istampa li hawn preżenti.   Ngħaddu għal aktar korrispondenza.

  L-ISKRIVANA TAL-KUMITAT:  It-tieni korripondenza hija rapport min-National Audit Office u miegħu hawn covering letter li tgħid hekk:

Our. Ref:  NAO 101/2002

19 June 2002

Hon. Leo Brincat, ACIB, MP.

Chairman 

Public Accounts Committee

House of Representatives

The Palace

Valletta

Dear Sir

Re:  Report on “Relations between Supreme Audit Institutions and Parliamentary Committees”

The National Audit Office actively participates in meetings of Heads of Supreme Audit Institutions (SAIs) of EU Applicant Countries and the European Court of Auditors.  Liaison Officers of the respective SAIs prepare studies and reports on themes of relevance to the EU accession process or that are of major interest to SAIs.  The purpose is to bring the Audit Institutions of the Applicant Countries in line with best European practices.

In 2001, Malta and Poland were delegated to draw up a report on “Relations between Supreme Audit Institutions and Parliamentary Committees”.  The objective was to examine relations between the EU Applicant Country SAIs and their respective Parliaments – especially the Committees (such as the PAC) of those Parliaments – and to suggest ways in which those relations could be improved to the mutual benefit of Parliament and the SAI.  The report was prepared with cooperation of the SAIs of the EU Applicant Countries and the European Court of Auditors, supported by SIGMA (Support for Improvement in Governance and Management in Central and Eastern European Countries), which is a joint organisation of the OECD and the EU.

Information about the relationship existing in those countries was gathered by means of a questionnaire sent to the fourteen (14) participating SAIs.  Data was also gathered about practices in other countries, e.g. Canada, Sweden, Ireland and the United Kingdom, in order to identify practices that might be usefully applied in the EU Applicant Countries. 

The report contains two sets of recognisable good practices, based on the analysis of the information that was collated by the co-rapporteurs of Malta and Poland. The first set is directed as SAIs and is intended to enhance their overall effectiveness and to assure that they are fully equipped to work with Parliaments and its Committees.  The second set of suggestions involves actions that Parliament could adopt to enhance its relations with the SAI and its oversight of Government activities.  

The report was presented to the Presidents of the SAIs of EU Applicant Countries during the annual meeting held in Cyprus last November.  A member of the European Parliament and the President of the European Court of Auditors also participated.   The report was very well received.

A number of Applicant Countries translated the report into their language and referred it to their respective Parliament.  SIGMA are now in the process of editing the report before it is presented to the European Parliament later on this year.

I am proud that my Office, co-jointly with the SAI  of Poland, developed a report of a high standard that was well received by all concerned, to the extent that it was given international recognition and was considered to be of practical use.

An extract of the 200-page report (excluding the Annexe) has been referred to the Hon Speaker and copies thereof are being presented to your goodself and all members of the Public Accounts Committee.

Yours sincerely,

Joseph G. Galea

Encl.

  THE CHAIRMAN:   L-istess bħall-korrispondenza ta’ qabel nitlob li din tiġi ċċirkolata lill-membri tal-Kumtiat u lill-istampa preżenti.  

Jidher li m’hawnx iktar korrispondenza għalhekk ngħaddu issa għall-business tal-lum u nistieden mal-ewwel fuq il-mejda magħna lill-Awditur Ġenerali.   

Is-Sur Joseph G. Galea ħa postu madwar il-mejda.

RAPPORT ANNWALI U STQARRIJIET FINANZJARJI TAL-FONDAZZJONI GĦAS-SERVIZZI MEDIĊI GĦAS-SENA 2001, U RAPPORT ANNWALI TA’ L-ISTESS FONDAZZJONI GĦAS-SENA 2001.

  THE CHAIRMAN:  Nistieden ukoll lill-Permanent Secretary fil-Ministeru tas-Saħħa u lil xi uffiċjali li jħoss li għandhom jakkumpanjawh min-naħa tal-Foundation for Medical Services (FMS).  

Neħodha li l-membri tal-Kumitat kollha għandhom id-dokumentazzjoni neċessarja u naħseb li jkun tajjeb li nagħtu kopja lill-media tar-rapport li ġie tabled illum.  Qabel ngħaddi biex nistaqsi jekk hawnx domandi xtaqt ngħaddi kumment - iktar għall-quddiem milli għal-lum stess - mhux f’nota kontroversjali u ta’ kritika imma sabiex nirreġistra fatt.  

Filwaqt li r-rapport annwali tal-corporate office ta’ l-FMS ilu li tqiegħed fuq il-Mejda tal-Kamra għal xi jiem, kelli nkun jien li niġbed l-attenzjoni biex jitqiegħed ukoll ir-rapport annwali tal-fondazzjoni nnifisha.  Dan għamiltu sabiex ikollna anke l-balance sheet sħiħa tal-foundation innifisha u mhux biss tal-corporate office.  Jiddispjaċini ninnota l-fatt li dan ir-rapport tqiegħed proprju dalgħodu u peress li l-membri kollha jkollhom impenji oħra, forsi ma kellhomx il-ħin biex jiskrutinazzaw dan id-dokument daqskemm ikollhom is-soltu.  Jiġifieri aktar milli punt ta’ kritika, li qed nagħmel huwa appell biex għal quddiem, kemm ministeri, dipartimenti u fondazzjonijiet jew korporazzjonijiet parastatali, ikunu kemm jista’  jkun forthcoming bil-quddiem fis-submission ta’ l-informazzjoni għaliex din tgħin biex ikollna diskussjoni iktar sana u biex il-membri tagħna jevitaw li jistaqsu ċerti domandi li t-tweġibijiet għalihom ikunu qegħdin fl-istess accounts li jiġu ċċirkolati.  Pero` dwar dan nieqaf hawnhekk u ngħaddu għad-diskussjoni.  

To set the ball rolling jien xtaqt nibda minn mistoqsija ta’ natura ġenerali.  Fir-rapport innifsu fil-balance sheet tal-foundation - qed nitkellmu fuq paġna 21 tad-dokument li ġie tabled dalgħodu - qed jingħad li fis-sena 2000 ġew avvanzati Lm34 miljun lill-ministry of health, filwaqt li fl-2001 ġew avvanzati Lm53.9 miljun.  Li xtaqt inkun naf huwa jekk f’dawn is-sentejn finanzjarji, il-fondazzjoni kellhiex funding minn external sources, bħal banek kummerċjali jew istituzzjonijiet oħrajn finanzjarji, apparti mill-finanzjament avvanzat mill-ministeru tas-saħħa.

  IS-SUR EMANUEL ATTARD (Chief Executive Officer, FMS):    Rigward in-net assets kif inhuma mniżżla fil-balance sheet ta’ min wieħed jinnota li mill-bidu li beda jinbena l-istpar il-ġdid, il-flus tal-proġett qatt m’għaddew bħala budget item lill-FMS imma jgħaddu lid-dipartiment tas-saħħa u jibqgħu għandhom.   Li nagħmlu aħna huwa li kull xahar jew kull meta jkun hemm bżonn niċċertifikaw il-flus li għandu jieħu l-kuntrattur, dan jiġi vverifikat min-nies li hemm fuq il-proġett u min-nies tagħna bħala fondazzjoni u jgħaddi mbagħad għand id-dipartiment biex iħallsu huma.  Jiġifieri l-budget holder huwa d-dipartiment tas-saħħa mhux l-FMS.

  THE CHAIRMAN:   Minn min issir is-certification?

  IS-SUR EMANUEL ATTARD:   Fil-kuntratt hemm stipulat kif isir is-certification.  Dan fil-fatt isir mill-cost controllers li għandna on site. Li jsir huwa li l-ewwel Skanska jissottomettu l-proċedura li hemm tal-cost li jkun ġie incurred f’dak il-perijodu, jiġi sottomess lill-cost controller, jiġi verifikat, u jgħaddi għandna.  Aħna, min-naħa tagħna niċċekkjaw li kollox qed isir skond il-kuntratt, imbagħad ngħadduh lill-ministeru tas-saħħa.  Fil-kuntratt hemm stipulat li hemm 28 ġurnata sakemm wieħed jivverfika x-xogħol li għandu jsir on site, imbagħad hemm 28 ġurnata oħra sakemm il-ministeru u t-teżor iħallsu.   Jiġifieri aħna marbutin bil-kuntratt li sa 56 ġurnata wara li jsir ix-xogħol, il-kuntrattur ikun tħallas.  

Xtaqt forsi nikkjarafika xi ħaġa li ntqalet aktar kmieni.   Irrid ngħid li aħna, bħala fondazzjoni, skond l-istatut obbligati li npoġġu fuq il-Mejda tal-Kamra l-audited accounts tal-fondazzjoni u fil-fatt din hija l-ewwel sena li sar l-annual report li tqiegħed fuq il-Mejda tal-Kamra llum.

  THE CHAIRMAN:   Iżjed kummenti jew mistoqsijiet?   L-Onor. Farrugia.

  ONOR. MICHAEL FARRUGIA:  Fil-kuntratt li kien sar fis-sena 2000 hemm stipulat il-mod li bih il-kuntrattur jitħallas, jiġifieri bix-xahar qabel isir ċertu ammont ta’ xogħol.  Dik il-proċedura baqgħet tintuża?   Kien hemm xi każi fejn il-kuntrattur fil-bidu tax-xahar tħallas aktar milli fil-fatt sar ammont ta’ xogħol?  U jekk kien hemm, xi proċeduri intużaw skond l-istess kuntratt biex jiġu mogħtija lura l-flus jew jitnaqqsu minn tax-xahar ta’ wara?

  IS-SUR EMANUEL ATTARD:   Dwar l-ewwel mistoqsija ngħid li l-mod kif isiru l-pagamenti huwa regolat mill-kuntratt li bażikament jgħid li għandu jkun hemm 28 ġurnata biex jiġi ċċertifikat kollox on site, u 28 ġurnata oħra sakemm jitħallas il-kuntrattur.  Nista’ ngħid li ħlief għal xi okkażjoni jew tnejn dejjem imxejna ma’ dawn il-kriterji. 

Ta’ min wieħed jinnota wkoll li l-pagamenti li jsiru kull xahar huma interim payment certificate, they are not the final payment. Dan huwa skond kuntratti internazzjonali fejn il-final settlement dejjem isir fl-aħħar tal-proġett.  Meta jsir interim payment certificate inti tkun qed taqbel mal-kuntrattur li x-xogħol ikun sar u tkun qed tnaqqaslu r-retention money li għandek kull xahar, imbagħad naturalment fl-aħħar trid tasal il-ġurnata fejn isiru l-kontijiet finali.   

Fil-kuntratt għandna wkoll provisions għal advanced payments - l-ewwel sena kien ta’ Lm2 miljun u bħalissa huwa ta’ Lm4 miljun - biex il-kuntrattur ikun jista’ jaħdem.   Billi dan huwa kuntratt design and build cost plus, kulma jonfoq il-kuntrattur trid tirrifondihulu lura plus il-management fee.  Ovvjament qabel ma jiġi refunded jiġi ċċertifikat mill-cost controllers li hemm apposta jekk il-costings humiex jiġu incurred skond l-istess appendiċi li hemm fil-kuntratt.  Dan ifisser li kull xahar isir ċertu xogħol, jiġi sottomess lill-cost controllers, jivverifikawh u jitħallas.  

Il-kuntrattur għandu wkoll advanced payment biex ikun jista’ jaħdem.  Ta’ min wieħed jgħid hawnhekk li f’dawn it-tip ta’ proġetti isiru żewġ tipi ta’ kuntratti; jew il-kuntrattur jaħdem bi flusu u jiċċarġjak l-interessi bħala costs għaliex l-interessi huma fil-fatt costs, jew inkella tagħtih advanced payment.  F’dan il-każ id-deċiżjoni kienet li jaħdem fuq advanced payment ovvjament b’bank guarantee.  Per eżempju, jekk inti tagħtih Lm1 miljun, il-kuntrattur irid jagħti b’Lm1 miljun garanzija in cash at the bank u b’hekk tkun qed tissalvagardja li għandek advanced payment.

  ONOR. MICHAEL FARRUGIA:  Isemmew 56 ġurnata sakemm il-kuntrattur jitħallas.  Kien hemm xi drabi fejn ix-xogħol involut tant kien voluminuż jew inkella kien hemm ċerti problemi li wasslu biex dak iż-żmien stipulat jinqabeż?  U apparti minn hekk, kien hemm każi fejn instabu diskrepanzi sostanzjali bejn dak li kien qed jgħid li għamel il-kuntrattur bħala xogħol u l-evalwazzjoni  li ssir minn nies tal-fondazzjoni?

  IS-SUR EMANUEL ATTARD:   Jekk niftakar tajjeb kien hemm żewġ każi fejn it-28 ġurnata kienu nqabżu, u dan ġara minħabba problemi tekniċi.  Peress li x-xogħol laħaq ċertu ritmu fejn ikun voluminuż, il-cost controllers ma setgħux jivverifikaw  kollox fi 28 ġurnata.  Dan ġara minħabba li jkunu talbu xi informazzjoni lill-kuntrattur u peress li hu stess ikun irid iġib l-informazzjoni mingħand xi barranin, jinqabeż il-perijodu ta’ 28 ġurnata.  

Rigward il-mistoqsija ta’ jekk kienx hemm diskrepanza bejn dak li jitlob il-kuntrattur u dak li jiġi ċertifikat nista’ ngħid li as a rule il-kuntrattur dejjem jitlob ċertu ammont biex jiġi vverifikat ammont inqas.  Ikun hemm waqtiet fejn l-ammont ikun sostanzjali u jkun hemm waqtiet, xi kuntant frekwenti, fejn il-kuntrattur ikun qed jitlob ċerti flejjes li ma jkunux according to the definition of cost  u allura jkollu jistenna sa xahar, jew iġib xi informazzjoni oħra.

  ONOR. MICHAEL FARRUGIA:  Meta jkun hemm diskrepanza x’jiġri?

  IS-SUR EMANUEL ATTARD:   Isiru sensila ta’ meetings bejniethom - għalhekk hemm dawk it-28 ġurnata - u jekk eventwalment jaraw li se jiskattaw it-28 ġurnata u l-kuntrattur ikun għadu ma tax invoices jew m’għamilx submissions ta’ costs oħra joħroġ iċ-ċertifikat u jitħallas ….

  ONOR. MICHAEL FARRUGIA:  Safejn naf jien, fil-kuntratt hemm stipulat li jekk sa 28 ġurnata tkun għadha ma saritx il-verifika tat-talba tal-kuntrattur min-naħa tal-fondazzjoni, allura t-talba tal-kuntrattur awtomatikament tiġi vverifikata bħala tajba.
  IS-SUR EMANUEL ATTARD:   Le,  jekk il-kuntrattur ikun għamel is-submission tiegħu fl-aħħar tax-xahar għal ċertu ammont ta’ flus u n-nies ta’ l-FMS ma jlestux ix-xogħol, mhux awtomatikament jitħallas by default.  Aħna nħallsu dejjem dak li jiġi ċertifikat mill-cost controllers, irrilevanti x’jitlob il-kuntrattur.   Il-kuntrattur imbagħad għandu l-mezzi ta’ redress fil-kuntratt, pero` żgur li l-flus are not approved by default.  
  THE CHAIRMAN:   Sa tmiem is-sena 2001 - biex inkunu qegħdin fil-limiti tas-submissions finanzjarji li għandna - kemm kien it-total estimated cost tal-proġett kollu ta’ l-isptar?  

  IS-SUR EMANUEL ATTARD:   Mingħalija up to end 1996 kien għadu mat​-target cost, jiġifieri Lm83 miljun, jekk varja xi ħaġa żgħira.

  THE CHAIRMAN:   Jien qed ngħid up to end 2001. Ovvjament intom, as you go along, ikollkom l-estimate ta’ l-isptar li jista’ jiġi rivedut minħabba ċerti contingencies, eċċ.   Kieku kellu jiġi evalwat it-total estimated cost sa tmiem is-sena finanzjarja 2001, kemm kontu qed tantiċipaw li jiġi -  jekk kollox jibqa’ on an as is basis u ma jinbidel xejn - l-approximated total cost. 
  IS-SUR EMANUEL ATTARD:   Inkun irrid niċċekkja.

  THE CHAIRMAN:  Jekk m’għandkomx id-data available hawnhekk tistgħu tibagħtuha lis-segretarja imbagħad hi tinforma lill-membri tal-Kumitat.

  IS-SUR EMANUEL ATTARD:   Jiġifieri hawnhekk qed nitkellmu fuq l-kuntratti kollha li jkun hemm għaliex imbagħad ma nibqgħux nitkellmu biss fuq il-kuntratt ta’ Skanska.

  THE CHAIRMAN:   Jien qed nirriferi għall-comprehensive amount li jinkludi kollox.

  L-Onor. Farrugia.

  ONOR. MICHAEL FARRUGIA:   Waqt li kont qed indur ftit ir-rapport – irrid ngħid li dan irċevejtu llum wara l-4:00 p.m. – rajt li f’paġni 2 u 3 hemm diskrepanza fuq in-numru ta’ sodod.  Fil-fatt f’paġna 12 hemm:

“The New Hospital Project was re-evaluated and re-dimensioned to a 650 bed hospital with a possible extension to 825 beds.”, 

filwaqt li fil-paġna ta’ wara, bħala medical services, hemm 850 bed capacity.  X’inhi din id-diskrepanza?

  IS-SUR EMANUEL ATTARD:   Fil-fatt l-isptar huwa ddisinjat għall-maximum capacity ta’ 825 sodda; inizjalment huwa maħsub li jiflaħ 625 sodda pero` għandu inbuilt flexibility li jista’ jespandi għal 825 sodda.  

  ONOR. MICHAEL FARRUGIA:  Meta qed tgħid “inbuilt capacity”,  jiġifieri affarijiet bħal engineering eċċ?

  IS-SUR EMANUEL ATTARD:   Iva, biex jekk niġu biex inżiduhom għal 825 sodda ma jkunx hemm bżonn li wieħed iżid l-oxygen supply, eċċ.

  ONOR. MICHAEL FARRUGIA:   Fir-rapport rajt ukoll li saru numru ta’ tenders min-naħa ta’ Skanska li kienet involuta fihom ukoll l-FMS.  Fil-fatt f’paġna 3 hemm li: 

“In the year 2001 the FMS together with the on site Contractor, awarded a total of thirty-five work packages with a total cost of Lm42 million.  The nature of these work packages varied from steel structures and building finishes to medical services.”.

X’inhi l-proċedura li qed tintuża fil-ftuħ tat-tenders?   Qiegħda tintalab sejħa u tinfetaħ fil-pubbliku quddiem kulħadd jew tinfetaħ behind closed doors imbagħad tiġi diskussa individwalment ma’ min ikun tefa’ t-tender?

  IS-SUR EMANUEL ATTARD:   Fid-design and build contract li għandna ma’ Skanska, li nerġa’ nirrepeti huwa cost plus, għandna appendiċi dettaljata dwar kif wieħed għandu jagħmel il-procurement.   Fil-fatt hemm procurement group li huwa magħmul minn tlieta min-nies, tnejn min-naħa ta’ Skanska u wieħed min-naħa ta’ l-FMS, pero` fl-aħħar mill-aħħar hwua dak ta’ l-FMS li għandu l-veto fuq dak li jiġi procured.

Fil-fatt hemm sensila ta’ steps li wieħed għandu jiffollowja.  L-ewwel issir long list, jiġifieri toħroġ expression of interest kif ħriġna fil-bidu għal min hu interessat li jagħti s-servizz, li jista’ jkun ta’ supply jew consultancy, fuq dik il-long list li tinġabar imbagħad joħroġ pre-qualification document, jiġifieri dokument li jkun fih ċerti mistoqsijiet biex aħna nkunu nafu affarijiet bħal kemm iħaddem nies, il-financial standing u affarijiet oħra, u finalment toħroġ ix-short list u joħroġ tender document għal kull min ikun ġie short listed.  Nista’ ngħid li min ikun tefa’ tender ikun jaf bid-dati ta’ meta jkunu se jinfetħu u jistgħu jiġu fuq il-post.  Ovvjament it-tenders jiġu evalwati mill-procurement group, issir ir-rakkmandazzjoni  li mbagħad  tmur għand l-FMS u skond il-kuntratt tista’ tintlaqa’ jew tiġi rejected.  Din tintlaqa’ fuq il-bażi ta’ l-aktar offerta kompetittiva, fuq il-value for money u jekk ikun il-każ anke fuq it-total life cost għax ħaġa li tkun tidher li hija l-irħas tista’ ma tkunx in the long run.  Bażikament dak huwa l-proċess kollu.  

  ONOR. MICHAEL FARRUGIA:  Jiġifieri kull min jitfa’ tender ikun informat bil-ġurnata li fiha se jinfetħu?

  IS-SUR EMANUEL ATTARD:   Iva, ikunu nformati.  

  ONOR. MICHAEL FARRUGIA:   U dejjem sar hekk jew kien hemm xi każi fejn ma sarx hekk? 

  IS-SUR EMANUEL ATTARD:   Jista’ jkun li fuq ċerti tenders ma saritx, pero` niċċekkja għaliex ma rridx inkun kategoriku.   Kien hemm waqtiet fejn jien stess kont hemmhekk u rajthom jinfetħu quddiem min kien tefa’ t-tender.
  ONOR. MICHAEL FARRUGIA:  Jiġifieri qed timxu fuq l-istess proċedura li tintuża ħafna drabi mid-dipartiment tal-kuntratti bl-istruttura tal-financial regulations jew qegħdin tvarjaw minnhom?  

  IS-SUR EMANUEL ATTARD:  Meta d​-design and build contract kien ġie magħmul rajna xi jsir f’kuntratti oħra.  Il-klijent, li f’dan il-każ hija l-FMS on behalf of government, ma jkollu l-ebda say fl-għażla tat-tenders; inti tagħti kuntratt  u l-kuntrattur jagħti t​-tenders kif irid mingħajr ebda kontrolli.  Dan ikollu ħafna tenders ta’ subcontractors u ovvjament jara fejn jaqbillu u jqabbel. Normalment dejjem hekk isir.  

  ONOR. MICHAEL FARRUGIA:  Imma hawnhekk qed naħdmu fuq sistema ta’ cost-plus li hija differenti mit-tender kif kien oriġinalment.  Qed nitkellmu fuq żewġ binarji kompletament differenti; wieħed huwa measured contract li jitkellem fuq ħlas mod u l-ieħor huwa cost plus system li hija sistema kompletament differenti u ma nistgħux nikkombinaw it-tnejn flimkien.

  IS-SUR EMANUEL ATTARD:   Imma għandhom target value wkoll.  Skanska għandhom iċ-chairman fuq il-procurement group, għandhom ir-responsabbilta` tagħha u fil-fatt kien hemm waqtiet fejn il-fondazzjoni nvestigat ċerti procurements għaliex ikun hemm min jgħid li ħadd li kellu jieħu tender u ma ħadhiex.  

  ONOR. MICHAEL FARRUGIA:  Il-problema li qed nara jien ta’ a cost plus system hija li din tista’ twassal għal sitwazzjoni fejn il-prezzijiet jibdew telgħin għaliex fl-aħħar mill-aħħar il-kuntrattur se jkun jaqbillu għax ovvjament aktar ikun għoli l-qligħ tiegħu.
  IS-SUR EMANUEL ATTARD:   Le, għaliex dment l-iscope of work ma jinbidilx, il-management fee tal-kuntrattur hija capped.  Fil-fatt għandu Lm5 muljun.  Dik qiegħda stipulata fil-kuntratt.  Jekk imbagħad il-gvern jiġi jgħid li jrid jibni blokk ieħor, ovvjament il-cost se jiskala, ma jibqax l-istess scope of work, u l-management fee, li huwa l-profitt, se jiċċaqlaq.  

  ONOR. MICHAEL FARRUGIA:  Allura hawnhekk tqum il-mistoqsija l-oħra. Kien hemm variation of works?  U jekk kien hemm, kemm kien bejn wieħed u ieħor il-valur tagħhom?   

  IS-SUR EMANUEL ATTARD: Jien naħseb li aħjar din l-informazzjoni ngħaddihielkom għaliex as such at the top of my head ma niftakarx.   Li niftakar huwa li kien hemm il-blokk ta’ fuq l-outpatients li mingħalija ġie jiswa madwar Lm200,000 fejn għall-ewwel kien maħsub li jinbena sular wieħed imbagħad ġie deċiż li jinbnew żewġ sulari għaliex xorta kien se jinbena wara.  Kien hemm ukoll il-bini ta’ bejn iż-żewġ blokki ta’ l-administration li mingħalija ġiet tiswa Lm50,000, imma aħjar niċċekkja preċiż.  

  THE CHAIRMAN:   L-aħjar ħaġa żżommu kuntatt mas-segretarja.   Aħna,  bħala gwida għalikom stess nistgħu ngħaddulkom kopja tat-transcript tal-proceedings malli dawn ikunu lesti.  
  IS-SUR EMANUEL ATTARD:  Rigward it-tenders irrid ngħid li ma qgħadx nidħol fil-proċedura ta’ kif dawn jiġu approved.  Dawn jiġu quddiem l-FMS u jkun hemm ċertu ammont li jkun wieħed minimu relatat mal-kuntratt li jiġi approvat mill-procurement group u minni, ikun hemm ammont ieħor li huwa sinifikanti mal-kuntratt li jitla’ quddiem il-finance and operational board committee u jkun hemm ammonti oħra li jeċċedu ċerti ammonti li jitilqgħu quddiem il-bord u l-bord biss jiddeċiedi.

  THE CHAIRMAN:   Fir-rigward tal-konsulenti barranin li tqabbdu vis-à-vis l-isptar il-ġdid  tistgħu tagħtuna indikazzjoni ta' x'kienet the actual expenditure  incurred sal-lum u jekk hemmx xi  financial commitments  oħrajn u anke xi accruals  li għad iridu jiġu ndirizzati?

  IS-SUR EMANUEL ATTARD:  Biex żgur nagħti l-figuri tajbin aħjar  nissottomettuhom bil-miktub.

  THE CHAIRMAN:   Naturalment abbażi ta' l-informazzjoni li se tagħtuna, jekk ikun hawn xi membri li jħossu li għandu jkun hawn an additional meeting, nagħmlu dan  ħalli wieħed ikun jista’ japprofondixxi t-tagħrif ġdid li jkun ingħata.  

L-Onor. Cilia.

  ONOR. JOE CILIA:  Xtaqt nistaqsi xi ħaġa fuq aspett mhux ta' construction  imma ta' l-istaffing  ta' l-isptar.  Saru xi projections ta' x'se jkun hemm bżonn bħala personnel?  U fejn nafu li diġa` hemm  xi shortages,  bħal fil-każ tan-nurses eċċ. x'qed isir ma' l-istituzzjonijiet edukattivi biex ikollna nies biżżejjed imħarrġa sabiex ikun jista' jitmexxa dan l-isptar?

  IS-SUR EMANUEL ATTARD:  Fuq l-aspett ta’ human resources  għal dan il-proġett l-FMS is-sena li għaddiet ħatret CEO ta' l-isptar li llum huwa responsabbli mill-aspett  maniġerjali  ta' l-isptar.  Ta' min wieħed jgħid li bħala FMS jien responsabbli fuq il-proġett; l-aspett maniġerjali jaqa' taħt chief executive ieħor.  Ftit taż-żmien ilu l-FMS kienet ikkummissjonat rapport mingħand ditta internazzjonali fuq human resources  dwar x'għandu bżonn sptar ta' din l-entita` fiż-żmenijiet  tal-lum u bil-kwalitajiet kollha li għandu x'complement ta' nies għandu jkollok.  Dan ir-rapport,  li jidħol fl-organigramma fid-dettall, għadu qed jiġi finalizzat imma diġa` ġie determinat it-tip ta' struttura - mhux kull tip ta' struttura tapplika għall-isptar – u kif se jimtlew il-pożizzjonijiet kollha bil-job descriptions  b’kollox.

Rigward il-mistoqsija l-oħra ta' jekk sarx xi xogħol biex forsi ċerti nuqqasijiet li hemm jiġu ndirizzati nista’ ngħid li d-dipartiment tas-saħħa kellu bejn wieħed u ieħor in-numru ta' nies ta' ċertu mestier u qed jaħdmu fuqhom.  Jien bħala FMS nista' ngħid li fuq l-aspett tekniku kelli laqgħat ma' l-ETC u ma' skejjel oħra tas-snajja' għaliex ninsab ippreokkupat  li ċerti snajja' li forsi qabel lanqas kienu jeżistu, bħal estate management jew maintenance ta' sptar …  Hemm bżonn li ma nibqgħux fuq dak li kien isir fil-passat, fejn ikollok electrical engineers li jkunu qed jaħdmu fuq medical equipment.  Illum hawn il-bio-medical engineers  li jkunu trained  apposta għal dan ix-xogħol.  Rigward maintainance l-ewwelnett irid jiġi determinat x'se jsir inhouse u x’se jsir barra.  Ħafna drabi llum issib li l-manufacturer li jbigħlek  l-equipment  ikollu responsabbilta` li jibqa' jagħmillek ċerta maintenaince għax huwa għandu n-knowhow u għalhekk ma jkunx jaqbillek li toqgħod tittrejnja lin-nies għax din tkun a one off.  Fuq l-aspett ta' nurses  u tobba m'iniex daqshekk intiż biex nitkellem dwarhom.

  THE CHAIRMAN:   F’paġna 11 tar-rapport li tqiegħed dalgħodu hemm organigramma dwar x'jaqa' taħt l-FMS u r-rwol iktar regolatorju tal-health division.  L-isptar eżistenti ma jaqax taħt l-FMS imma  jaqa' direttament taħt il-ministeru tas-saħħa.  Fit-taħditiet  li forsi seta' kellkom  ma' l-awtoritajiet, ingħatat xi indikazzjoni, forsi anke min-naħa tagħkom stess jew mill-awtoritajiet, dwar l-extent of migration of human resources  li jista' jkun hemm bżonn mill-Isptar San Luqa għall-isptar il-ġdid meta jkun operational?

 IS-SUR EMANUEL ATTARD:  Fil-fatt mar-rapport li semmejt qabel tal-human resources ġie commissioned rapport ieħor minn kumpannija Ingliża li tispeċjalizza fuq migration li bdew jaħdmu fuq l-istrateġija li għandha tintuża għal migration  minn sptar għal ieħor, pero` ma nistax ngħid x'persentaġġ se jmorru minn sptar għal ieħor.  Li nista’ nagħmel huwa niċċekkja u nara jekk teżistix din l-informazzjoni.  

  IS-SUR EMANUEL MICALLEF (Segretarju Permanenti fil-Ministeru tas-Saħħa):  Fil-fatt irrid ngħid li ġie appuntat konsulent biex jistabilixxi x'se jkun il-workforce  li se jkollna bżonn fl-isptar il-ġdid u kif se jiġi trasferit mill-Isptar San Luqa għall-isptar il-ġdid.  S'issa qatt ma kellna migration ta’ dan il-kobor u allura  ovvjament wieħed ma tantx jista' jgħid  at this stage  x'se tkun l-outcome.

  THE CHAIRMAN:   Imma dan il-konsulent ingħata xi timeframe  speċifiku biex ilesti l-assignment  tiegħu.

  IS-SUR EMANUEL MICALLEF:  Dażgur, dan jaħdem by contract with a specific time. 

  IS-SUR EMANUEL ATTARD:  Ix-xogħol finali tiegħu jestendi sa l-2005 meta ssir il-full completion.  Ovvjament, mil-lum sas-sena 2005, ikun hemm milestones  li jrid jilħaqhom, pero` biex inkunu iktar preċiżi nistgħu nibagħtulkom sheet  bil-programme of works,  bil-milestones  kollha u d-deliveries  li jrid jagħti.

  ONOR. MICHAEL FARRUGIA:  Ħalli nkompli ftit fuq dan.  Fir-rapport ta' Claude Pace issemmiet il-kwestjoni ta' l-awtonomija.  X’se jkunu l-kundizzjonijiet tax-xogħol tal-ħaddiema li se jkunu qed jaħdmu fl-isptar tal-Qroqq?  Bdew diskussjonijiet dwar dan jew le?  U jekk iva, meta se jiġu konklużi?

  IS-SUR EMANUEL MICALLEF:   Hemm kumitat li qed jagħmel eżerċizzju – li dalwaqt ikun lest – dwar in-numru ta' nies li għandna bżonn eċċ.   Malli dan isir deċiż se jkun hemm kumitat ieħor li se jibda jiddiskuti mal-unions  proprju dwar il-kundizzjonijiet tax-xogħol tal-ħaddiema.  Nisperaw li l-unions jikkooperaw sabiex jintlaħaq ftehim dwar kif se jiġu stabbiliti l-programmi u s-servizz li se jingħata hemmhekk.

  ONOR. MICHAEL FARRUGIA:  Allura  ċerti kuntratti li diġa` saru mill-FMS fuq ħaddiema li ġew impjegati ma’ l-istess fondazzjoni through  l-ETC imma li mhux qed jaħdmu fi ħdan il-fondazzjoni imma qed jiġu seconded  mad-dipartiment tas-saħħa …  Per eżempju, kien hemm il-kwestjoni tat-tmien skrivani li għalkemm forsi jkun hawn min jgħidli li dawn bdew fl-1 ta' Jannar ta' din is-sena, il-call  għalihom saret qabel u l-pagi msemmija fil-kuntratt li ngħataw  huma l-istess bħall-pagi li jitħallsu ħaddiema tas-servizz pubbliku.  Każi bħal dawn li diġa` qed jingħatalhom il-kuntratt  ta' l-impjieg tagħhom, kif se jaqgħu mbagħad fl-istruttura ...

  IS-SUR EMANUEL MICALLEF:  Il-kuntratt huwa definittiv.

  ONOR. MICHAEL FARRUGIA:  Skond  id-dokumenti li ġew imqiegħda fuq il-Mejda tal-Kamra, it's an indefinite contract; fil-fatt dawn huma l-uniċi nies li ġew impjegati on an indefinite contract.  

  IS-SUR EMANUEL MICALLEF:  Ir-raġuni li dawn ingħataw l-istess kundizzjonijiet bħall-ħaddiema tal-gvern kienet biex żgur ma jinħoloqx xi preċedent.  Jiġifieri dawn bħala skrivani huma l-istess bħall-iskrivani li għandna fl-Isptar San Luqa u jekk eventwalment ikollhom bżonn jiġu trasferiti fl-isptar il-ġdid isiru n-negozjati mal-unions tagħhom u peress li għandhom l-istess kundizzjonijiet  allura ma jkollniex problemi biex  jiġu trasferiti.  

  ONOR. MICHAEL FARRUGIA: Kien hemm talbiet oħrajn biex ikun hemm impjegati li minflok jgħaddu through the Public Service Commission  kif inhi l-istruttura fis-servizz pubbliku, tintuża l-FMS – m’iniex qed nirriferi għal ċerti gradi speċifiċi li ħafna drabi ma ssibhomx fis-servizz pubbliku jew biex issibhom trid tfittex bil-lenti u anke jekk jirnexxilek issibhom ħadd ma jagħtihomlok għaliex ikollu bżonnhom hu imma qed nirriferi għal skrivani li wieħed isib biżibilju minnhom fis-servizz pubbliku – biex jidħlu jaħdmu fl-isptar?

  IS-SUR EMANUEL ATTARD:   Forsi tista' tgħidilna għal min qed tirriferi?

  ONOR. MICHAEL FARRUGIA: Inħass stramb il-fatt  - u se nerġa' nirripetih għalkemm tafu bih għaliex semmejtu kemm-il darba - li filwaqt li kien hemm numru ta' skrivani li għaddew mill-eżami tal-gvern u kienu qed jistennew biex jiġu impjegati,  minflok ma d-dipartiment  għażel minn dawk in-nies li kienu diġa` għaddew biex isiru skrivani mal-gvern, intużat l-FMS biex timpjegahom  magħha biex imbagħad minflok jaħdmu magħha jaħdmu fl-Isptar San Luqa.  Minflok morna direct  għal dawk li għaddew morna roundabout turn.

  IS-SUR EMANUEL MICALLEF:  Jekk qed tirriferi għall-iskrivani li jimpjega l-gvern, dipartiment m'għandu l-ebda say  fuq id-deployment  tagħhom; dawk jiġu deployed mill-OPM.  Aħna għamilna t-talba tagħna, ma tawniex li kellna bżonn u allura kellna nirriferu għal sorsi oħra.

  ONOR. MICHAEL FARRUGIA:  Jiġifieri l-OPM kien qed jgħid li jekk irid, id-dipartiment tas-saħħa għandu minn fejn isib skrivani?

  ONOR. GEORGE HYZLER (Segretarju Parlamentari):  Naħseb li qed jgħid is-Sur Micallef hu li dak li jagħmel l-OPM jirrispondi għalih l-OPM.

  THE CHAIRMAN:   Jekk jista' jkun nagħmlu domandi aktar milli kummenti suġġettivi.  

 ONOR. MICHAEL FARRUGIA:  Ħaġa oħra li xtaqt insemmi tirriferi għal dak li ġie miktub fir-rapport mis-Sur Attard fejn tgħid hekk:  

“One of the major areas in which took much of FMS resources was the preparation of the medical equipment tender.”.   

Min kienet il-persuna jew persuni jew grupp li oriġinarjament mill-bidu kienu mqabbda biex ilestu din il-medical equipment tender?  

  IS-SUR EMANUEL ATTARD:   Ħalli nibda mill-bidu nett.  Aħna konna bdejna bil-mod il-mod naħdmu fuq l-ispecifications of medical equipment – biex wieħed ikun jaf fuq liema entita` qed nitkellmu ngħid li dan jinkludi bejn wieħed u ieħor 1,300 line items fejn kull line item imbagħad ikollu erba' jew ħames tipi oħra – pero` meta mbagħad wasalna lejn l-aħħar tat-tender ħassejna li rridu l-input  ta' xi ħadd li kien għamel dan ix-xogħol qabel.  Il-problema ta’ l-expertise hija waħda li ta’ spiss niltaqgħu magħha għaliex dan m’huwiex xi lukanda jew fabbrika li bħalhom diġa` saru Malta u allura nafu x’jirrikjedi.  Fil-fatt ikkuntattjajna  ċerti ditti li jispeċjalizzaw f’dan ix-xogħol, tlabnihom quotations u  fl-aħħar morna  għal ċertu wieħed John Parker and Associates li ġie hawn Malta u għenna niffinalizzaw l-ispecifications tal-medical equipment.  

Issa ta’ min wieħed jgħid li kien hemm ċertu equipment  fejn l-ispecifications kienu detailed  u kien hemm equipment  ieħor fejn kienu functional,  jiġifieri mhux daqstant fid-dettall għax ma jkunx vale la pena  li toqgħod tagħti d-dettalji kollha tal-medical equipment meta tista' tħalli lit-tenderer jagħti dak l-equipment  kollu which meets the functionality and not the detailed specifications. Eventwalment it-tender tlestiet u ħarġet fil-31 ta' Ottubru tas-sena li għaddiet.  

  ONOR. MICHAEL FARRUGIA:  Qabel ma ħarġet it-tender kienet ġiet evalwata minn nies li jaħdmu fid-dipartimenti speċifiċi?

  IS-SUR EMANUEL ATTARD:  Matul it-triq kollha kien hemm consultations  kontinwi ma’ l-end users.  Dan sar kemm fuq dak li ngħidulu health planning,  jiġifieri kif għandu jitqassam l-isptar - niftakru li konna ġibna l-kumpannija SDC Consulting  li kienet għenitna ħafna fuq dan – kif ukoll fuq il-medical equipment.    Fil-fatt saru mijiet ta' meetings  ma' l-end users  biex ġew ifformolati dawn l-ispecifications.

  ONOR. MICHAEL FARRUGIA:  Nassumi li kien hemm xi każi fejn kellhom jinbidlu xi wħud ukoll.  

 IS-SUR EMANUEL ATTARD:   Ovvjament trid toqgħod attent li ma toħroġx tender  bi specifications  li jkunu curtailed jew custom  made; kemm jista' jkun wieħed  irid jassigura li jkunu generic.

  ONOR.  MICHAEL FARRUGIA:  Kemm qed taħsbu li se jintnefaq f’medical equipment?

  IS-SUR EMANUEL ATTARD:  Fuq il-bill of quantity kif ħarġet, l-istima hija ta’ Lm27 miljun. 

 ONOR.  MICHAEL FARRUGIA:  Hemm xi apparat li diġa` qiegħed fl-isptar San Luqa li se jintuża fl-isptar il-ġdid?

 IS-SUR EMANUEL ATTARD:  Nista’ ngħid li għamilna assignment  dettaljat fejn ġie evalwat l-equipment  kollu li hemm u ġie kkategorizzat f'dak li jista' jitla' u f’dak li ma jistax jitla' u anke f’dak li nikkunsidraw li forsi jista' jitla' wkoll.

  ONOR.  MICHAEL FARRUGIA:   Hemm xi apparat li fil-fatt se jinxtara issa u jituża temporanjament mill-Isptar San Luqa sakemm wieħed imur għall-isptar f'Tal-Qroqq?

  IS-SUR EMANUEL ATTARD:    Fil-fatt f’dawn l-aħħar erba’ snin bdejna nixtru ċertu equipment  għaliex ma jagħmilx sens li tiftaħ sptar bl-equipment  kollu ġdid meta għandek sptar ieħor  li qed jopera u ma tistax tixtri equipment.  Fil-fatt jekk inħarsu lejn x'equipment  diġa` nxtara għall-isptar il-ġdid naraw li hemm b’kemm jiswew Lm5 miljun f’equipment.  

  ONOR. MICHAEL FARRUGIA:  Il-figura ta’ Lm27  miljun li ssemmiet aktar kmieni, tinkludi wkoll ir-recurrent jew hija l-capital outlay biss?

  IS-SUR EMANUEL MICALLEF:  Le, hija capital plus recurrent għaliex jekk se tixtri strument trid tara wkoll x’inhuma l-affarijiet li jkollok bżonn biex tħaddmu.  Jista’ jkun li l-istrument ikun jiswa ammont żgħir ta’ flus, pero` l-consumables  tiegħu jkunu enormi.  

  ONOR. MICHAEL FARRUGIA:  Qed issir fil-fatt evalwazzjoni ta' kemm se jkun hemm bżonn recurrent expenditure biex jintuża l-apparat?  

  IS-SUR EMANUEL ATTARD:  Huwa tajjeb li ssemma dan il-punt għaliex huwa importantissimu.  L-għażla ta’ l-equipment, mhux il-medical equipment biss, m’għandhiex tiġi determinata fuq dak li se tonfoq issa imma fuq it-total life cost.  Dan issibha l-iktar fuq laboratory equipment  fejn anke ssib kumpanniji li jagħtuk dan l-equipment prattikament b'xejn għaliex jafu li se jagħmlu profitt kbir mill-consumables tiegħu.  Jiġifieri fattur importanti li jidħol fl-evaluation huwa t-total life cycle cost  ta’ l-apparat u kemm se jiġi jqum wara ħames jew għaxar snin.  
  ONOR. MICHAEL FARRUGIA:  Fil-fatt ċerti sptarijiet barra minn Malta jaħdmu b'ċerti sistemi fejn kumpanniji kważi jagħtu b'xejn ċertu apparat basta l-consumables  jinxtraw mingħandhom.  Naf li dan mhux dejjem ikun favorevoli imma f'ċerti każi wieħed jista' jara l-possibbilta` jekk jaqbilx jew le.  Fil-projections  ta' l-equipment  kien hemm diskussjonijiet dwar possibbilta` ta’ xiri b’dan il-mod?
  IS-SUR EMANUEL ATTARD:  Fil-fatt fit-tender li ħriġna dan l-aħħar tlabna ċerta informazzjoni  li hija collateral,  m’hijiex integrali, dwar kemm iqumu bejn wieħed u ieħor il-consumables biex kemm jista' jkun nevitaw – dan mhux dejjem ikun possibbli – instances bħal dawn li qed naċċennaw għalihom fejn mingħalik li tkun se tixtri biċċa equipment irħisa,  imbagħad tinduna li qed tħallas qares għaliex il-consumables  huma għoljin.  

  ONOR. MICHAEL FARRUGIA:  Nassumi li t-tender document  tlesta fl-2001 u nafu li baqa’ madwar erba' snin oħra biex jiftħu ċerti dipartimenti, li matulhom  jista' jsir ċertu żvilupp f'ċerti setturi ta' equipment  ...

  IS-SUR EMANUEL ATTARD:  L-ewwelnett jekk it-tender  ġiet awarded  din is-sena, l-apparat mhux se jinxtara din is-sena għax l-ewwel irid jiġi ordnat.  Barra minn hekk, fil-kuntratt hemm provisions dettaljati li jgħidu li jrid ikun il-klijent li japprova meta jinxtara u min ikun qed jissupplixxi l-equipment huwa marbut li jissupplixxi l-aktar riċenti fis-suq.  

  ONOR. MICHAEL FARRUGIA:  Jekk  ikun hemm variation  mit-tender documents  bħala  specifications hemm xi ħadd fid-dipartiment jew fil-fondazzjoni li jieħu ħsieb dan it-tibdil?

 IS-SUR EMANUEL ATTARD:  Iva, fil-fatt hemm nies apposta li wieħed minnhom huwa inġinier.  Barra minn hekk, malli naraw li t-tender tkun waslet biex tiġi awarded, bħalma jsir fuq kull kuntratt ieħor, ikun hemm dak li jieħu l-ownership  tagħha biex jirregola dawn l-affarijiet li qed ngħidu.  Jiġifieri jekk se tiġi ordnata biċċa equipment  ovvjament l-ewwel irid jerġa' jkun hemm konsultazzjoni ma' l-end users  biex  naraw jekk ikunx hemm xi oġġezzjonijiet għaliha, imbagħad  tiġi ordnata, dejjem the latest on the market.  Jekk l-ispecifications  ikunu nbiddlu allura għandna dritt nibdlu, pero` imbagħad ovvjament ta’ li tieħu trid tħallas.  

 THE CHAIRMAN:   Iżjed kummenti jew mistoqsijiet?  L-Onor. Farrugia.

  ONOR. MICHAEL FARRUGIA:  Qatt sar xi xogħol mill-FMS, bħal per eżempju, xi bejgħ fejn il-fondazzjoni kellha tagħti xi ħlas ta’ VAT  lid-dipartiment tal-finanzi?

  IS-SUR EMANUEL ATTARD:  Ma jidhirlix li sar xi bejgħ mill-FMS.

 ONOR. GEORGE HYZLER:  Mr Chairman, jekk hemm xi każijiet speċifiċi aħjar jissemmew mal-ewwel biex ma noqogħdux immorru fuq fishing expeditions.  Qed ngħid dan għaliex ikun hawn risposta ta’ “ma nafx” u l-press jisimgħu dik u jagħmlu storja  minnha.

  THE CHAIRMAN:   Jidher li l-Onor. Farrugia kien se jispeċifika l-każ.  

  ONOR. MICHAEL FARRUGIA:  Iva, fil-fatt madwar sena ilu kien hemm xi open days  fl-isptar Tal Qroqq fejn kienu qed jinbiegħu xi refreshments  on site.   Dawk kienu mqabbdin mill-FMS?

  IS-SUR EMANUEL ATTARD:  Ma nafx, pero` niċċekkja.

  ONOR. MICHAEL FARRUGIA: Qed nistaqsi dan għaliex min kien qed ibigħ ir-refreshments ma kienx qed jagħti rċevuta tal-VAT.

  IS-SUR EMANUEL ATTARD:  Il-financial controller  qed jikkonfermali li ma kenitx l-FMS imma kien kuntrattur.  

  THE CHAIRMAN:  Aktar domandi?

  ONOR. MICHAEL FARRUGIA:  Jekk m’iniex sejjer żball is-sena li għaddiet kienet ħarġet sejħa ….

  ONOR. GEORGE HYZLER:  Mr Chairman, tajjeb li niċċaraw li s-Sur Attard mhux qed jikkonferma li qatt ma sar bejgħ mingħajr VAT imma li l-FMS qatt m’għamlu bejgħ ta' refreshments  huma. 

 ONOR. MICHAEL FARRUGIA:  Fil-call for applications li ħarġet għal CEO  għall-isptar Monte Carmeli u għall-isptar f’Tal-Qroqq jidher li ħafna mix-xogħol tagħhom huwa bejn wieħed u ieħor l-istess, pero` imbagħad hemm qabża kemm fil-kwalifiki li jrid ikollhom biex japplikaw għall-postijiet rispettivi u anke fir-rimunerazzjoni.  Issa hawnhekk forsi wieħed jgħid li din hija kwestjoni ta' wieħed li għandu responsabbilta` aktar mill-ieħor, imma ovvjament dik hija xi ħaġa li wieħed jista' jiddibattiha.  X’wassal għal din id-differenza bejn iż-żewġ pożizzjonijiet?

  IS-SUR EMANUEL ATTARD:  Nerġa' ngħid li jien, bħala CEO tal-fondazzjoni, m'għandix responsabbilta` daqshekk diretta fuq ċerti entitajiet li huma responsabbilta` tal-bord, biss f'dan il-każ niftakar tajjeb li qabel ma beda l-proċess ta' reklutaġġ ta' dawn it-top positions saret speċi ta’ analisi tagħhom u ġie maħdum x'jista' jkun il-potential budget  li jkunu responsabbli minnu.  

Bħalma diġa` ġie aċċennat mill-Onor. Farrugia, jista' jkollok CEO responsabbli għal entita` b’budget  ta' Lm60 jew Lm70 miljun u CEO ieħor li jkun responsabbli għal entita` b’budget ta’  Lm6 miljun jew Lm7 miljun fejn ovvjament kemm ir-responsabilitajiet kif ukoll il-kapaċitajiet għandhom ikunu differenti.  Min se jkun responsabbli mill-isptar il-ġdid se jkollu responsabbilta` enormi u ovvjament il-kapaċitajiet li wieħed jitlob minn dak l-individwu li se jimla l-post  u dak li se jieħu lura  jridu jkunu jaqblu.   

  ONOR. MICHAEL FARRUGIA:  Is-CEO  li huwa responsabbli mill-isptar Monte Carmeli  fil-fatt se jkun qed jieħu ħsieb ukoll il-community service in the psychiatric area?  

 IS-SUR EMANUEL MICALLEF:  Iva, l-organisation tal-community care  se tkun responsabbilta` tiegħu; hu jorganizza s-sistema għall-komunita`, jagħmel monitoring tagħha u jara x’hemm bżonn biex din is-sistema  tiġi mplimentata.  

 ONOR. MICHAEL FARRUGIA:  Ovvjament wieħed irid iħares lejha bħala responsabbilta` serja  ħafna għaliex tinvolvi nies bi problema ta' mard mentali fil-komunita`  u allura jrid ikollok struttura  tajba ħafna biex tilqa' għall-problemi li jista' jkollok.  Voldieri din il-persuna wkoll għandha ċerta responsabbilta`.  

  IS-SUR EMANUEL ATTARD:  Għalkemm jien m’iniex intiż daqshekk fil-mediċina xorta waħda ma naħsibx li wieħed jista’ jqabbel l-isptar il-ġdid ma’ l-Isptar Monte Carmeli.  Filwaqt li wieħed se jimpjega 3,200 ruħ, l-ieħor għandu budget  ta' Lm7 miljun.

 ONOR. MICHAEL FARRUGIA:  Jiġifieri qed inħarsu lejn il-kwestjoni mil-lat ta’ flus?

  IS-SUR EMANUEL ATTARD: Le, pero` jien, li għandi esperjenza ta’ x’inhi responsabbilta` ta' kap eżekuttiv nista’ ngħid li din hija directly relating to the total budget of the organisation.   M'iniex qed ngħid li m'hemmx fatturi oħra, imma żgur li dik hija directly related.

 ONOR. MICHAEL FARRUGIA:  Fatturi fuq is-soċjeta` ma fihomx valur?   

  IS-SUR EMANUEL ATTARD:  Iva, fihom, anzi fihom ħafna.

  THE CHAIRMAN:   Iktar kummenti?  Jidher li m’hawnx pero` naħseb li given li għad hemm xi tagħrif li għad irid jasal lill-Kumitat  jien nissuġġerixxi li naġġornaw  hawnhekk u nirringrazzja lis-sinjuri li ġew min-naħa ta’ l-FMS  u lill-Awditur Ġenerali.  Jekk imbagħad il-Membri, wara li jiġi ċċirkolat it-tagħrif li se jiġi għandna min-naħa ta' l-FMS iħossu li jkun hemm  bżonn ta' follow-up meeting,  nagħmluh.  Jiġifieri  at this stage  inħalluha li l-laqgħa qed tiġi konkluża, biss dejjem hemm il-proviso  li jista' jkun hemm bżonn  an additional meeting.

  ONOR. GEORGE HYZLER:  Nista’ nissuġġerixxi li t-talbiet li saru min-naħa tal-Kumitat jintbagħtu permezz tas-segretarja biex ma jkunx hemm misunderstandings fuq dak li ġie mitlub?

  THE CHAIRMAN:   M’hemmx probema dwar dan, azni bħala gwida nibagħtulhom ukoll il-verbatim reproduction tad-debate biex forsi xi punti li minħabba l-akustika ġew missed, jiġu picked.   Nirringrazzjakom.

Fis-7:55 p.m. il-Kumitat aġġorna.

